
REPUBLIKA E SHQIPËRISË
BASHKIA DURRЁS
KRYETARI


URDHËR

Nr. __________ Datë ________

Për delegimin e funksioneve tek Administratorët e Njësive Administrative.


Në mbështetje të Ligjit nr. 30/2015 “Për disa ndryshime dhe shtesa në Ligjin nr. 8652 datë 31.07.2000 “Për organizimin dhe funksionimin e qeverisjes vendore” i ndryshuar, të Ligjit nr. 115/2014 “Për ndarjen administrativo-territoriale të njësive të qeverisjes vendore”, të VKM nr. 510 datë 10.6.2015 “Për miratimin e proçedurave për transferimin e të drejtave dhe detyrimeve, personelit, aktiveve të trupëzuara dhe të patrupëzuara, të arkivave dhe çdo dokumentacioni tjetër zyrtar në njësitë e qeverisjes vendore, të prekura nga riorganizimi administrativo-territorial”.


Urdhëroj:

1. Administratorët e Njësive Administrative në përbërje të Bashkisë të pajisen me vulën e Njësisë Administrative.
2. Administratorët e njësive Administrative kanë kompetencë të plotë në ofrimin e shërbimeve të parashikuara nga Neni 44/2 të Ligjit nr.8652.
3. Administrata e Njësisë Administrative është e detyruar të pranojë çdo kërkesë të banorëve të Njësisë Administrative, t’a përcjellë atë në sektorin përkatës të administratës së Bashkisë dhe të ndjekë proçesin e marrjes së përgjigjes dhe dorëzimit të saj tek aplikuesi.
4. Administratorët e Njësive Administrative kanë të drejtë të ofrojnë shërbimet e mëposhtme :
4.1. Shërbimi i gjendjes civile nëpërmjet zyrës së gjendjes civile pranë Njësisë.
4.2. Pranimi dhe verifikimi i dokumentacionit për kërkesat për ndihmë ekonomike. Më tej dokumentacioni i përcillet për miratim strukturës përkatëse të Bashkisë dhe Këshillit të Bashkisë. 
4.3. Dhёnia e vërtetimeve për çështje që lidhen me dokumentacionin që ndodhet në arkivën e Njësisë Administrative, gjithmonë duke u bazuar dhe me referencë në të dhёnat e dokumentacionit që ndodhet në arkivёn e Njësisë Administrative.
4.4. Dhёnien e kopjes së dokumentacionit që ndodhet në arkivën e Njësisë Administrative dhe nënshkrimin për njësimin e saj me origjinalin.  
4.5. Dhёnien e vërtetimeve për çёshtjet që kanë të bëjnë me dokumentacion që ndodhet në arkivën e Bashkisë, vetëm pas verifikimit të dokumentacionit përkatës (duke komunikuar me punonjësin e arkivës së Bashkisë) dhe vetëm me referencë në të dhёnat e dokumentit përkatës.
5. Administratorët e Njësive Administrative kanë të drejtë të nënshkruajnë dhe vulosin për legalizimin e dokumentave që prodhon sistemi dixhital i Bashkisë (për ato fusha të veprimtarisë ku ekziston një sistem i tillë).
6. Administratorët e Njësive Administrative kanë të drejtën e kontrollit të territorit, të mbajtjes së proçesverbaleve përkatëse për kundravajtjet administrative të konstatuara dhe më pas janë të detyruar të njoftojnë strukturën përkatëse te Bashkisë për të vazhduar proçedimin e mëtejshëm. 
7. Funksione të tjera do të delegohen në proces nga ana e Kryetarit të Bashkisë dhe e Këshillit të Bashkisë në përputhje me Ligjin 30/2015 “Për disa ndryshime dhe shtesa në Ligjin nr. 8652 datë 31.07.2000 “Për organizimin dhe funksionimin e qeverisjes vendore” i ndryshuar.

Ky urdhër hyn në fuqi menjëherë

                 Kryetar




___________________________

